
తే.గీ. గ్రామమున కల్లి పేరని • కడమఖాను | పేరు పుత్రున కిడనెంచి • పేర్మి మీర

      కన్నయ యటంచు ముద్దుకై • కొన్ని కొన్ని | కాలములఁ బిల్చె నెరజాణ • గంగరాజు 



ఆ.వే. అతఁడె సూవె  గంగ-యామాత్యుఁడై తొల్లి | యారువేలవారి • ననఁగిపెనఁగె

      నాటనుండి తూర్పు • నాటను మేటి నియోగు లంచుఁ గీర్తి • నొంది రెలమి ||






--: ఆ ర్వే ల వా రి ప్ర భా వ ము :--






సీ.   ముక్కంటి రాజున్యు • మూర్థాభిషిక్తుఁగా వెలయించువా రారు వేలవారు 

      వృషభాధిరూఢులై , వేలూరుసని కీర్తి  వెలయించువా రారు.వేలవారు  

      రాజమాన్యాది • విభ్రాజమానాంకముల్ వెలయించు వా రారు వేలవారు

      వంశంబులకుఁ బ్రభు వ్యవహృతి వృత్తిగా వెలయించువా రారు• వేలవారు 



తే.గీ.పేరుఁబడసినవారారు. వేలవారు | పేదలను బ్రోచువా రారు వేలవారు

     మేలుఁ జేసెడివా రారు • వేలవారు , కేలుసాచనివా రారు వేలవారు  



వ. మఱియు నా గంగరాజు 



సీ. సంతతాచ్యుత భక్తి .చింతావిశేషాంతరంగస్థ యతిరాజు • గంగరాజు

    భువనైకమోహనాద్భుత లక్షణాశేష శృంగారరతిరాజు • గంగరాజు 

    వివిధ లౌక్యప్రభ వ్యవహారనాటక రంగస్థనటరాజు • గంగరాజు

    ఇంగిత జ్ఞాన సాహిత్యసంతోషిత వంగాంగ శకరాజు • గంగరాజు 

తే.గీ. మానితాఖండ లక్ష్మీని ధానదాన | లింగసుగుణాంగరాజు మా . గంగరాజు

    సంగతాల్లూరి గంగోత్త మాంగ సోమ లింగరాజౌర శ్రీదాసు•గంగరాజు || 



తే.గీ. ఆంగ్లేయుల ధాటికి • నాఁగలేక | యుద్ధత పరాసు సైన్యంబు . లోడె నెపుడు 

    బుస్సి  హైదరాబాదుకుఁ . బోయె నెపుడు | అప్పుడే గంగరాజు సద్యశముఁ గాంచె || 



తే.గీ. గంగరాజు సలాబతు జంగురాజు | వంగి రాఁజూచి జయఘంట . టాంగనంగ

    నాంగ్ల రాజులు బందరు నందు నిలచు ! మంగళారంభమున నిల్వుఁ - టంగిఁ దొడఁగె॥ 



వ . అతడు 



ఉ. శంకరభక్తులై పరమ • సాధువులై కడుకీర్తి దేశపాం

    డ్యాంకము  బూనినట్టి సచి వాగ్రణు లుండిరి సూజివీటి రా 

    జాంకితు రాజ్యమందు ఘను లద్భుతచర్యులు ముస్తబాదలో 

    శంకరవారు వారి కులసంభవఁ జిన్నమ నాడెఁ బెండిలిన్ ||

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 27 సెప్టెంబరు 2021న 02:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

